
“MENJUNJUNG SYARIAT AGAMA”

Muslimin yang dirahmati Allah SWT sekalian,

Saya menyeru agar kita bersama-sama meningkatkan ketakwaan kita
kepada Allah SWT dengan melaksanakan segala perintah-Nya dan
meninggalkan segala larangan-Nya. Marilah kita memberi sepenuh tumpuan

kepada khutbah yang disampaikan. Janganlah berbual-bual dan berleka-leka

L An-Nur : 51.
2 ali-Imran : 102.




dengan telefon bimbit. Semoga khutbah ini memberi manfaat kepada kita
semua.

Pada hari ini, khatib akan menyampaikan khutbah yang bertajuk
“MENJUNJUNG SYARIAT AGAMA.”

Hadirin yang dirahmati Allah,

Syariat dari sudut bahasa ialah aturan atau ketetapan yang
diperintahkan oleh Allah SWT kepada hamba-Nya. Dari sudut istilah pula,
syariat bererti penerapan nilai-nilai murni seluruh aspek kehidupan,
bersesuaian dengan ajaran Islam, terkait dengan ibadat umum dan khusus
bersumberkan kepada hukum Islam yang datang daripada Allah SWT
melalui para Nabi. Ketetapan syariat agama meliputi ketetapan dalam bidang
akidah, ibadah, munakahat, muamalat, jinayat dan akhlak. Semua ketetapan
syariat agama Islam sebagai suatu cara hidup kepada manusia yang
membawa dan menanam prinsip harmoni, rahmah, damai, berhubungan
baik sesama manusia dan makhluk lainnya dan secara langsung
meningkatkan ketaatan kepada Allah SWT sebagai hamba-Nya. Firman
Allah SWT dalam Surah al-Anbiya ayat 107:

Yang bermaksud: "Dan tiadalah Kami mengutuskan engkau (wahai

Muhammad) melainkan untuk menjadi rahmat bagi sekalian alam.

Muslimin sekalian,

Syariat Islam amat menitik beratkan soal kebahagian hidup di dunia
dan di akhirat selari dengan prinsip Maqasid syariat yang dianjurkan oleh
Islam bagi tujuan dan matlamat memelihara agama, nyawa, akal, keturunan
dan harta benda. Oleh itu tanggungjawab memahami dan mengamalkan

syariat Islam dengan cara mengerjakan atau meninggalkannya kerana

ketetapan syariat perlu dilaksanakan dengan ilmu, berhemah serta

bijaksana. Firman Allah dalam surah al-Maidah ayat 48.

"Bagi tiap-tiap umat yang ada antara kamu, Kami jadikan suatu syariat

dan jalan agama yang terang. Sekiranya Allah menghendakinya nescaya Dia
menjadikan kamu umat (yang bersatu dalam agama yang satu), tetapi Dia
hendak mengujimu (dalam menjalankan) apa-apa yang telah disampaikan
kepada kamu. Oleh itu, berlumba-lumbalah kamu membuat kebaikan.
Kepada Allah jualah kamu sekalian akan kembali, maka Dia akan

memberitahu terhadap apa-apa yang kamu berselisihan mengenainya."
Hadirin yang dirahmati Allah,

Pengamalan syariat dalam beberapa aspek kehidupan telah
membuktikan syariat Islam membawa bersama empat elemen penting dan
utama iaitu ukhuwwah, maslahat, hikmah dan keadilan. Elemen-
elemen ini telah menjadikan kehidupan manusia pada hari ini berada
dalam keadaan aman sejahtera dan bahagia. Keindahan syariat Islam
tidak dapat disangkal lagi oleh umat Islam bahkan kepada semua umat
manusia seluruhnya. Perlaksanaan syariat Islam ketika zaman Rasulullah
SAW dan para sahabat menjadi pimpinan pemerintahan telah tercatat
dalam sejarah ketamadunan dunianya yang tersendiri. Di samping itu,
syariat Islam mempunyai ciri-ciri khusus dan istimewa sebagaimana yang

dijelaskan oleh Syeikh Profesor Dr. Yusuf al-Qaradhawi iaitu :

1. Bersifat rabbani iaitu bersumberkan dari wahyu al-Quran
semata-mata. Ini bermaksud segala hukum, konsep, prinsip, nilai dan
peraturan yang terkandung dalam syariat adalah bersumberkan wahyu Allah
SWT yang mencegah perbuatan mungkar dan zalim. Segala manual syariat
berkait dengan kehidupan manusia yang diturunkan oleh Allah di dalam kitab
al-Quran melalui Nabi Muhammad SAW adalah pertunjuk yang amat betul

dan sempurna. Firman Allah dalam Surah al-Isra, ayat 9 :

“Sesungguhnya al-Quran ini memberikan petunjuk ke jalan yang amat
betul (agama Islam) dan memberikan berita yang menggembirakan orang-

orang yang beriman yang mengerjakan amal-amal soleh, bahawa mereka

beroleh pahala yang besar.”

2. Berteraskan akhlak. Akhlak syariat ialah etika Islam yang wajib
dimiliki oleh seseorang individu bagi melayakkan diri menjadi khalifah Allah.
Sudah tentu sifat amanah, tawaduk, jujur dan sebagainya yang-baik menjadi
keutamaan. Menghiasi diri dengan akhlak yang baik lagi terpuji dan dalam
masa yang sama menjauhi sikap kotor dan keji adalah satu tuntutan fardhu
ain. Oleh itu, al-Quran merupakan sumber rujukan dan amalan utama dalam
usaha membina akhlak yang terpuji bagi menjamin dan menjana kehidupan
yang membahagiakan di dunia dan akhirat. Bahkan Islam membimbing
umatnya mencontohi kehidupan Rasulullah SAW berkelakuan dan berakhlak
mulia kepada orang lain disamping menghapuskan segala kezaliman
sesama manusia, rasuah, penyelewengan, penipuan dan salah guna kuasa
sebagaimana yang biasa dilakukan pada hari ini. Firman Allah dalam surah
al-Bagarah ayat 83 :




.

f'/ \'\
( )

IYETTRE) e

o5l G5AN o3y BLE) 3l AT 6,308

-~ 5 TR .3
B 2 WA oS

Yang bermaksud: “Janganlah kamu menyembah selain Allah, dan

berbuat baiklah kepada kedua orang tua, kerabat, anak-anak yatim, dan

orang-orang miskin. Dan bertutur katalah yang baik kepada manusia,

3. Syariat islam bersifat realistik bukan fantasi. Penetapan
wagqi’iyyah @\j (realistik) bermakna Islam adalah ajaran yang
berpaksikan kepada kebenaran dan realistik, tidak ketinggalan zaman,
futuristik, memacu kejayaan dalam segala urusan kehidupan manusia serta
sesuai diamalkan pada bila-bila masa dimana-mana tempat atau pun lokasi.
Pada zaman kegemilangan pemerintahan Islam Khalifah Umar bin Abdul
Aziz, keadilan sosial dan kebebasan dapat dilaksanakan serta kemiskinan
dapat dihapuskan. Pengamalan syariat ketika itu dapat dijunjung dengan
tinggi dan diterima umat pada ketika itu. Ini membuktikan pelaksanaan
syariat sentiasa praktikal, relevan dan benar-benar sesuai Islam sebagai
agama yang benar dan diredhai Allah. Firman Allah dalam surah Ali-Imran

ayat 19 :

Maksudnya: “Sesungguhnya agama (yang benar dan diredhai) di
sisi Allah ialah Islam.”

4. Syariat islam adalah bersifat kemanusiaan dengan memelihara
kemuliaan dan kemaslahatan manusia tanpa mengira bangsa, warna kulit

atau status serta tidak mensia-siakan amalan dan usaha baik manusia.

Untuk itu, Allah SWT berfirman di dalam surah Ali-Imran ayat 195:

Yang bermaksud: “Sesungguhnya Aku tidak akan sia-siakan amal

orang-orang yang beramal daripada kalangan kamu sama ada lelaki atau
perempuan (kerana) setengah kamu (adalah keturunan) daripada

setengahnya yang lain.

Justeru, umat Islam perlu iltizam dan istigamah menjunjung perintah
dan amalan yang terkandung di dalam al-Quran dan Sunnah dengan
menjadikan ilmu Agidah, syariat dan Akhlak sebagai ilmu utama pegangan
umat Islam. Dengan akidah yang mantap, syariat yang benar, akhlak yang
indah dapat memperkasakan, mengangkat dan memperkukuhkan hukum
Islam dalam pelbagai aspek kehidupan. la merangkumi pengembangan dan
implementasi prinsip-prinsip syariat seperti amanah, adil, ikhlas dan itgan
dalam segala bidang termasuk ekonomi, politik, sosial, dan budaya. Dengan
ini, syiar Islam dapat dizahirkan, kemuliaan Islam dapat dijunjung dan

keindahan Islam disebarkan di mana sahaja kita berada.
Hadirin yang dirahmati Allah

Pengamalan syariat Islam ini tidak mampu dilaksanakan secara
individu, sebaliknya ia menjadi tanggungjawab bersama. Tujuannya adalah
untuk mencapai tujuan syarak iaitu memelihara agama, akal, nyawa, harta
dan keturunan. Bagi merealisasikan kehendak dan menjunjung tuntutan
syarak ini, umat Islam dituntut untuk mendalami dan menguasai ilmu fardhu
ain dan ilmu fardhu kifayah. Dengan membudayakan masyarakat berilmu, ia

melahirkan individu yang berdaya saing, memimpin manusia kepada

kebenaran, mendekatkan kepada kebaikan dan mencegah kejahatan serta
mewujudkan masyarakat bertamadun dan bersyariat seperti kegemilangan
Islam terdahulu. Penguasaan ilmu umat Islam terdahulu yang melahirkan
manusia yang mematuhi segala perintah Allah dan meninggalkan larangan
Allah telah membuktikan kesucian Islam terus kekal dipelihara dan syariat

Islam terus dijunjung.

Hadirin sekalian,

Hari ini, berlaku perjuangan atas nama syariat lalu menyalahkan dan
menghina orang lain, atas nama syariat mereka menfitnah dan mengaibkan
orang lain, semua kata-katanya yang terlontar dengan nama syariat tapi tidak
membawa kepada rahmah dan kedamaian. Akhirnya Islam dan umat Islam

berpecah dan dipandang hina.

Mengakhiri khutbah ini, marilah sama-sama kita mengambil
pengajaran dan penghayatan agar dijadikan pedoman dan panduan Kita.

Antaranya ialah:

1. Tanggungjawab melaksanakan syariat Islam merupakan suatu
kewajipan seseorang Muslim yang telah taklif (baligh) dengan menguasai

ilmu yang betul dan kefahaman yang jelas.

2. Umat Islam hendaklah mencontohi kehidupan Rasulullah SAW
dan para sahabat serta umat Islam terdahulu yang gemilang dari segi
akidah, syariat dan akhlak bagi memastikan Islam dan umat Islam tetap

mulia dan dihormati.

3. Umat Islam hendaklah yakin bahawa keindahan Syariat Islam
boleh dirasai dan menjadi naungan kepada semua manusia dan makhluk
apabila perbuatan menyeru kepada kebaikan dan meninggalkan yang kita

saling bersalahan diganti dengan syariat yang baik dan bijaksana.

Dan bahawa sesungguhnya inilah jalanKu (agama Islam) yang betul
lurus, maka hendaklah kamu menurutnya dan janganlah kamu menurut
jalan-jalan (yang lain dari Islam), kerana jalan-jalan (yang lain itu) mencerai-
beraikan kamu dari jalan Allah, Dengan yang demikian itulah Allah

perintahkan kamu, supaya kamu bertakwa.
(surah al-An’am ayat 153).

Ya Allah! kami berlindung dengan-Mu daripada ujian yang berat,
daripada ditimpa kecelakaan, dari buruknya takdir dan dari kegembiraan

para musuh atas ujian dan kecelakaan yang menimpa kami. Ya Allah,

mengharap perlindungan-Mu, daripada hilangnya nikmat yang Engkau
berikan, dari berubahnya kesihatan yang Engkau kurniakan, lindungi negeri
kami dari datangnya bencana, malapetaka dan banjir. Ya Allah, hanya

Engkau yang Maha menyelamatkan, selamatkan Masjid Al Agsa di Palestin.

Ya Allah! Jadikanlah kami antara hamba-Mu yang menjaga amanah.
Kuatkan iman kami agar menjauhi perbuatan khianat serta jauhkan kami
termasuk dalam golongan yang mengabaikan tanggungjawab dan jauhi
negeri dan negara kami daripada kehancuran disebabkan perbuatan rasuah,
penyelewengan dan salah guna kuasa. Serahkan tanggungjawab memimpin
negara kami kepada hamba-Mu yang amanah dan jujur serta tegas lagi
berani menegakkan kebenaran dan melaksanakan keadilan berlandaskan
syariat. Jadikanlah Ya Allah masjid dan surau di Negeri Selangor rumah-

rumah-Mu yang aman, mempersatukan dan menjadi nadi kekuatan ummah.

